
Por terra, mar e aire: os inicios de ADEGA e as
orixes do ecoloxismo en Galiza

Aloia Insua Gonzélez*

A fundacion de ADEGA en 1974 produciuse nun contexto de crecente preocupacién polas consecuencias da
industrializacion, a contaminaciéon e a proliferacion de centrais nucleares. Persoas de toda Galiza decidiron
organizarse e pofier ao servizo da defensa do medio ambiente os seus cofiecementos e capacidades. Participaron
en loitas ambientais claves no movemento ecoloxista galego, algunhas delas ainda tan presentes como necesarias.
Neste texto repasamos a sua historia as portas da celebracion dos seus 50 anos.

Mobilizacién por unha industrializacion racional no ano 1988 - ADEGA. (1988). Celulosas e progreso. Concello de Fene

En 1974, un grupo de persoas crearon a primeira asocia-
cion de Galiza autodenominada ecoloxista e puxeron en
marcha unha organizaciéon que segue en pé cincuenta
anos mais tarde. Iniciaron a sta andaina dous anos an-
tes da morte de Francisco Franco, nos primeiros meses
de 1974, e a slia organizacidon non conseguiu ser legali-
zada até 1976, cando xa morrera o ditador. Quen foron
estes homes e mulleres? Cales foron as razéns que os
levaron a entrar en accidén neste preciso momento?

Os inicios da organizacion

A Asociacién para a Defensa Ecoloxica de Galiza for-
mou parte dun movemento social que emerxeu con
forza na década de 1970 e que continla tan vixente
como as suas reivindicaciéns: o ecoloxismo. Este pe-
queno artigo busca compartir algins dos resultados
da investigacidon para o meu Traballo de Fin de Mes-
trado en Historia Contemporanea sobre os inicios do
movemento ecoloxista galego, grazas en (gran) parte a
que a propia ADEGA conservou moita documentacién

dos seus primeiros lustros. Para comezar, tentarei res-
ponder & pregunta de por que xorde ADEGA (asi como
outras moitas asociaciéns ambientalistas ou ecoloxis-
tas) nese momento. Cada protagonista ten e tivo a stias
propias respostas, mais procurarei establecer algunhas
mais xerais.

Como o propio nome de ADEGA indica, o ecoloxismo
xorde para defender os ecosistemas de vellos e novos
ataques. A aceleracién da industrializacién, a sta chega-
da a zonas até enton rurais, as consecuencias da Revo-
lucién Verde' e o desenvolvemento da enerxia nuclear
foron os principais elementos contra os que unha parte
da poboacién decidiu que era tempo de reaccionar. Du-
rante as décadas do desenvolvementismo en Espania, a
planificaciéon do crecemento das cidades e a prolifera-
cion de novas industrias non tiveron apenas considera-
cion pola xestion de residuos e a contaminacion deri-
vada destas actividades e modos de vida. Xunto a isto,
0S novos usos das terras para arbores de crecemento
rapido, no canto de manter un equilibrio agro-silvo-pas-

Cartaces sobre xornada antinuclear galega organizada por ADEGA no ano 1979 - Consello da Cultura Galega, Fondo Miguel

toril, afectaron especialmente o territorio galego. A isto
sumouse o proxecto de instalacién dunha central termo-
nuclear en Regodela (Xove) que, segundo se previa, ia ter
graves consecuencias para os traballadores e traballa-
doras do mar na zona.

"Conservamos nomes de moitas
mulleres que foron socias de
ADEGA. Con todo, é moito
mais dificil atopar pegadas
documentais sobre a sua
participacion”

A percepcién das consecuencias destes cambios, e &s
pesimistas proxecciéons a futuro no caso de continuar
esta xestién da actividade humana, sumaronse referen-
tes e experiencias previas. Ecoloxistas ou non, galegos
e galegas xa organizaran protestas durante a ditadura
franquista contra a instalacion da fabrica de celulosa en
Pontevedra, asi como contra a construcién de encoros
en distintos puntos da xeografia galega (o conflito mais
soado foi o de Castrelo de Mifio en 1966). Ao longo do
territorio espafiol tamén apareceron organizacions preo-
cupadas pola conservacion do medio ambiente, pola pro-
teccion de certos animais ou contra a proliferaciéon dos
usos da enerxia nuclear. Por exemplo, o primeiro presi-
dente de ADEGA, o experto en pesca e xornalista Domin-
g0 Quiroga Rios, pediu consello & Asociacién Asturiana de

Amigos de la Naturaleza (fundada en 1972) para redactar
uns primeiros estatutos de forma que puidesen ser acep-
tados conforme 4 lei de asociaciéns ainda vixente.

Deste xeito, xuntadronse a herdanza dos conflitos pasa-
dos, os referentes contemporaneos e a consciencia de
que era preciso pofier freo aos atropelos ecoléxicos. Po-
rén, os vinculos con outros tempos, xeografias e persoas
non remataron na esfera do conflito ambiental. Nas dé-
cadas de 1970 e 1980, outros tres movementos estiveron
en voga tanto no mundo occidental coma no Estado es-
pafiol: o pacifismo, o feminismo e o movemento antinu-
clear. En 1978 constituiuse o Comité Antinuclear Galego,
que participou xunto con ADEGA e outras organizacions
nas mobilizaciéns contra o proxecto da central de Xove.
Ademais, para os pacifistas non era posible separar o uso
da enerxia nuclear da proliferacién das armas nucleares.
Mais non todo era pesimismo: existiu unha ilusion sobre
a fin deste tipo de enerxia e a vitoria das enerxias alter-
nativas, que se representaba nos adhesivos e carteis cun
sol sorrinte: «Nuclear? Non, grazas». O traballo conxunto
e a acumulacién de forzas entre movementos emerxen-
tes deron mais impulso &s protestas e reivindicaciéns.

Os nomes propios de ADEGA nos seus inicios

Mais ainda non respondemos a nosa primeira pregun-
ta: quen foron os homes e mulleres que formaron parte
de ADEGA nos seus inicios? Nas primeiras directivas de
ADEGA podemos atopar persoeiros ben cofiecidos na
historia contemporanea de Galiza: Xosé Manuel Beiras
Torrado, Francisco Fernandez del Riego ou Fernando

Gonzalez Laxe. Estas figuras puideron dar proxeccion a
asociacion e animar a dobre militancia (nacionalista ga-
lega e ecoloxista, por exemplo).

Porén, na fundacién e nos primeiros anos de ADEGA
non houbo s6 personaxes cofiecidos. Persoas anénimas
asistiron as reuniéns, fixeron propostas e acudiron as
manifestaciéns. Sobre elas gustarianos deternos bre-
vemente. O certo é que conservamos nomes de moitas
mulleres que foron socias de ADEGA. Nas fichas que
consultamos no arquivo, atopamos que suman un 30,34
%. Por nomear so tres delas: Amalia Herrera Martinez
figura como socia fundadora e Elvira Cienfuegos Lopez
como vogal da xunta directiva de Santiago de Composte-
la en 1980, mentres que Adela Figueroa Panisse presidiu
a delegacion de Pontevedra en 1975.

Con todo, é moito mais dificil atopar pegadas documen-
tais sobre a sta participacion. En palabras da propia
Adela Figueroa Panisse: "As mulleres apenas fazem par-
te dos textos escritos. Elas sdo consideradas como parte
da intendéncia, embora trabalhassem e participassem
em diferentes atividades. Mas ndo aparecem em postos
direitivos" (2023, p. 159). Este non é un caso excepcional,
senén que nos movementos sociais da vaga de 1960-70,
0 activismo feminino (coa excepcién do feminista) adoi-
taba ser mais anénimo. Nas asociaciéns, as mulleres
adoitan ter roles "reprodutivos": menos publicos pero
fundamentais para que poidan seguir en pé, de maneira
semellante a invisibilizacién do labor reprodutivo ou de
coidados, esencial para a posibilidade mesma da vida.
Esta participacién deixa menos pegada na historia escri-
ta, pero é igual de fundamental para calquera organiza-
cioén, protesta ou movemento.

"Os conflitos en que se implicou
ADEGA foron moitos: as fabricas
de celulosa, a contaminacion
nos rios e no mar, a central
termonuclear de Xove, os vertidos
radioactivos na Fosa Atlantica,
0s incendios do monte galego..."

Mais ala dos nomes, houbo certas caracteristicas que
podemos observar nas persoas socias da primeira déca-
da de ADEGA (ca. 1974-1986): a presenza maioritaria de
membros con estudos superiores e de persoas vincula-
das ao medio natural, asi como a variedade ideoldxica.
Desde os seus inicios puxeron énfase no estudo cientifi-
co dos ecosistemas e do impacto da accién humana so-
bre estes. Grazas aos informes que realizaban, foilles po-
sible argumentar con firmeza as razéns polas que certa
decision era prexudicial para o medio ambiente, divulgar
o valor de certos espazos naturais e a importancia da sUa
conservacion, asi como contrarrestar o relato construido
desde os informes técnicos que solicitaban as empresas
involucradas. Deste xeito, os cofiecementos de profeso-
rado, persoal traballador e estudantado de eidos cientifi-
cos (Bioloxia, Quimica, Farmacia, Enxefieria...) puxéronse
ao servizo da asociacién e da loita ecoloxista galega.

Os cofiecementos e as habilidades de persoas vincula-
das ao mundo das humanidades e das artes tamén fo-

Cartaz contra os incendios forestais do ano 1979 - Consello
da Cultura Galega, fondo Miguel Gutiérrez

ron de grande importancia. Desde o eido da escrita, do
debuxo e da fotografia contribuiron a creacion de sim-
bolos, discursos e a difusion das protestas a través das
suUas palabras e imaxes. Parte do mundo cientifico, ar-
tistico e intelectual galego estaba fondamente implicado
no movemento ecoloxista. Asi, en ADEGA conviviu unha
gran pluralidade interna nestes primeiros anos, tanto
en termos de profesidon como de xeracién ou afiliacion
politica. Esta ultima foise facendo mais homoxénea sé
na década de 1980, cando a Union do Pobo Galego se
achegou a asociacién e se entrelazaron os discursos eco-
loxista e do novo nacionalismo galego de esquerdas.

Ademais, nestes primeiros anos coincidiron en ADEGA va-
rias redes persoais, politicas e culturais. Sobre todo, a que
tivo como centro a Domingo Quiroga Rios, primeiro pre-
sidente da asociacion, tal e como da conta a correspon-
dencia que se conserva no arquivo de ADEGA. El —xunto
con Xosé Luis Fontenla, Xosé Bar Boo e probablemente
con outros apoios dos que non atopamos rastro— fixo un
grande esforzo inicial por contactar con numerosas per-
soas para que pasasen a formar parte da organizacién.

Entre 1974 e 1980 houbo exemplos de tripla militancia:
politica, cultural e ecoloxista. E 0 caso dos membros do
Facho e do Partido Socialista Galego, amais de socios de
ADEGA, Manuel Caamafio e Xosé Luis Rodriguez Pardo,
quen foron contadores e tesoureiros da asociaciéon nas
directivas dos anos 70. Outro caso é o do intelectual ca-
tolico Alfonso Zulueta de Haz, vogal da Comisién Organi-
zadora de ADEGA (1974), quen fora o fundador e primei-
ro presidente do Ateneo de Pontevedra (1966-1969) e do
Partido Galego Social-Demécrata (1974-1978).

Mural de ADEGA en Carballo: «Pola paz e o desarme mundial. OTAN non». Mural pacifista contra a OTAN da delegacién
de ADEGA en Carballo. Franquean a mensaxe a reproducién de dias pinturas de Goya: Os fusilamentos do tres de maio
(1814) e Duelo a garrotazos (1820). As duas pinturas evocan a violencia con crudeza, tanto a organizada (exército) como a
interpersoal - Arquivo ADEGA Santiago de Compostela. Caixa 1, Carpeta 12.

A Corufia e Santiago de Compostela foron fundamentais
para a organizacién nestes primeiros anos: a maioria
das xuntanzas realizabanse nunha das duas cidades e
tamén a maioria das persoas socias indicaban como lu-
gar de residencia A Corufia. Tefien un lugar destacado as
outras urbes galegas e tamén se formaron delegacions
en vilas do eixe atlantico e noutros puntos da xeografia
galega. A asociacién expandiuse para lograr unha ca-
pacidade de accién a escala galega, nun proxecto que
se desenvolveu de xeito lento e laborioso ao longo dos
anos 70 e 80.

A actuacion de ADEGA tivo duas vias e innumerables
frontes. Deron a batalla legal e participaron nas loitas na
rda canda a outras organizacions, sindicatos e vecifian-
za. Os conflitos en que se implicaron foron moitos: as fa-
bricas de celulosa, a contaminaciéon nos rios e no mar, a
central termonuclear de Xove, os vertidos radioactivos na
Fosa Atlantica, os incendios do monte galego... Necesita-
riamos moitos outros nimeros de Cerna para dedicarlle
merecido espazo a cada unha destas loitas. Mais, para ir
rematando, quero citar o sociélogo aleman e experto en
movementos sociais Dieter Rucht: "Condiciéns ambien-
tais estables ou mesmo en deterioro poden “esconder”
os efectos positivos do movemento ecoloxista, en canto
que estas condiciéns poderian ser peores sen a activida-
de do movemento" (1999, p. 209). Como seria a nosa vida
se todas aquelas persoas que se mobilizaron non o tive-

sen feito? Como serian 0 noso aire, a nosa auga, 0s N0S0S
rios, as nosas praias? Como seriamos nés?

Notas

1. Por Revolucién Verde enténdense os cambios nas técnicas
agricolas que se desenvolveron a partir da década de 1940 e
que incluiron, entre outros, os fertilizantes quimicos, os pesti-
cidas ou a introducion de novas sementes e sistemas de rega.

